 
                                         




Өстәмә белем бирү педагогы: Нуриева Гөлчәчәк  Фәритовна
1 А.Б. Исәнмесез, хөрмәтле тамашачылар!

2 А.Б. Хәерле кич, дуслар!

1 А.Б. Бүген Изге Валентин көне - гашыйклар көне. Бу бәйрәмне бөтен дөньяда бәйрәм итәләр. Изге Валентин көне чынмы әллә юкмы, әле дә әйтә алган кеше юк. Ләкин минемчә, әгәр безнең йөрәкләрдә мәхәббәт яши икән, моның бернинди аермасыда юк.

 2 А.Б. Әйе, бу көнне күпчелек кешеләр бер-берсенә үзләренең хисләрен аңлаталар, үз тиңнәрен табалар ә кайберәүләр үзләренең өзелә барган мәхәббәтләрен коткарып калалар.

1 А.Б. Һәр кешенең яратасы һәм яратыласы килә. Ләкин һәр кешенең дә бу барып чыкмый. Дөньяның бөтен байлыкларына хуҗа булырга мөмкин, ләкин шул ук вакытта ялгыз булырга.

 2 А.Б. Мәхәббәт ул үзе иске нәрсә,

           Ләкин һәрбер йөрәк аны яңарта.

           Тиле яшьлек ярты гомерен бирә

           Аның хисе белән янарга.

         1 А.Б. Чын дуслыкны саклау җиңел түгел,

           Ике йөрәк бердәй типмәсә.

           Җирдә ялгыз кеше нишләр иде

           Дуслар белән гомер итмәсә?

         2 А.Б. Әйе, мәхәббәт дуслыктан башлана. Дусларың күп булсын, тик шулар арасыннан үзеңә тиң ярны ялгышмый сайлап ала бел. Чөнки язмышың шул вакытта хәл ителәчәк. 

Әйдәгез әле, бүген бөтен нәрсә турында да онытып, үзебезнең яраткан кешеләребез турында уйлыйк, бу көнне аларга гына багышлыйк әле.

 1 А.Б. Бүген без сезнең белән “Син минеке, мин синеке” дип аталган кичәгә җыелдык. Безнең бу кичәдә 1 егет һәм 3 кыз катнашачак. Алар белән танышканчы башта уенның тәртибе белән танышып китик әле.

         2 А.Б. Уен 3 биремнән тора. Биремнәрдә кызларыбыз катнаша, ә егетебез кызларны күрми, күрше бүлмәдә генә утырып алар эшләгән эшләргә нәтиҗә ясап бара. Ул ясаган нәтиҗә буенча һәр бирем саен бер кызыбыз төшеп кала бара. Шулай итеп ахырыдан егетебез үзе сайлап алган кыз белән парлаша. Ләкин аларга сезнең дә ярдәмегез кирәк булачак. Уеннарда катнашып, үзегезнең иптәшләрегезне яклап кул чабып утырырга онытмагаз!

  1 А.Б. Ә хәзер кичәбездә катнашучылар белән танышыр вакыт җиткәндер.
          1нче кызыбызны каршы алыгыз. Аңа 2007 елның февралендә ..... яшь иде. Теше чыкканнан бирле аэробика һәм бию белән шөгылләнә. Яңа өйрәнгән бер биюе белән әле яңа гына Япониядә булып кайтырга өлгерде. Начар гадәтләре булганнарны җене сөйми, аларны ул “Самое слабое звено” дип атый.

2 А.Б.   2нче кызыбызны каршы алыгыз. Аңа 1 ел элек ..... яшь иде. Биергә ярата, энесен тәрбияли, әтисе белән әнисенә олы кыз – олы терәк. Күпме күбрәк саф һава, шулкадәр яхшырак сәламәтлек дип саный. Бер тапкыр да грипп белән авырганы юк, йөткерү-төчкерү кебек әйберләрне кешедән ишетеп кенә белә. Тормышның матурлыгы – сәламәт яшәүдә дип саный.
1 А.Б.  3нче кызыбызны каршы алыгыз. Кичә генә аңа ..... яшь иде. Ул сөт тешләре чыкканнан бирле фотомодель булырга хыяллана. Диетик туклануны иң яхшы пропагандалаучы. Мәктәп ашханәсендәге тәрле боткаларны, чөгендер, кишер, кәбестә салатларын иң беренчеләрдән ялт итеп куя. Шуңа күрә ул фотомодель фигурасын беркайчан да югалтмый.

2 А.Б.       I нче бирем “Танышу”.

Кызлар, без сезгә хәзер сораулар бирәбез, ә сез аларга җавап бирергә тиеш буласыз (барысына да бер үк төрле сораулар):

1. Сез нинди йолдызлык астында тудыгыз?

2. Кайсы хайван елында тудыгыз?

3. Сезнең хобби?

          1 А.Б.
4. Сез нәрсә эшләргә яратасыз һәм яратмыйсыз?

5. Бу тормышта сез нәрсәне иң беренче урынга куяр идегез:

· акча;

· сәламәтлек;

· матур егет;

· әти-әни.

6. Сезгә егетләрнең кайсы ягы ошый:

· акыл;

· тышкы кыяфәте;

· аралашучанлыгы;

· күп акчалы булуы.

2 А.Б. Менә кызларыбыз белән танышып та киттегез. Ә хәзер, әйдәгез, барыбыз бергә бер ял итеп алыйк.

Концерт номеры: .........................................................

1 А.Б.        II нче бирем “Ситуацияләр”.

Хәзер сезгә карточкалар өләшенә. Аларга төрле ситуацияләр язылган. Алардан чыгу юлын күрсәтә алырсыз микән? Уйлаган җавап турысына галочкалар куеп чыгырга кирәк.

1.Әгәр сезнең егетегез очрашуга килмәсә сез нишлисез?

· 5, 10, 20, 40 мин. көтәсез;

· үпкәлисез һәм кайтып китәсез;

· борчыла башлыйсыз һәм шалтырытып сәбәбен беләсез;

· ачуланасыз һәм бүтән егет белән танышасыз.

          2.Яхшы макияж ясап сез егетегез белән очрашуга  барасыз. Шулвакыт коеп яңгыр ява башлый һәм сезнең йөзегез, чәчегез бозылып бетә. Сез:

-  күңелсезләнеп өйгә кайтып китәсез;

-  “Яратса, аңлар әле” – дип, шул кыяфәттән аның янына барасыз;

-  ул да яңгыр астыны эләккәндер дип уйлап үзегезне тынычландырасыз;

-  үз фикерегез.

3.Сезгә күрше класстан бер егет ошый. Сез аңа бу турыда ничек итеп белдертәсез?

 -  Записка бирәсез.

 -  Бу турыда үзенә әйтәсез.

 -  Үз вариантыгыз.

 4. Сез йөргән егетегезне икенче бер кыз белән күрәсез.

-   Сез ул килгәч тыныч кына сөйләшәсез.

-   Сез ул егет белән башка очрашмыйсыз.

-   Үз вариантыгыз.

Кызлар уйлый торсыннар, ә без зал белән бер уен уйнап алабыз.

2 А.Б.       Уен (алма белән)

1 А.Б.  Кызлар, әйдәгез, безгә җавапларыгызны укып чыгыгыз инде (укыйлар). Ә хәзер без бу карточкаларны егетебезгә кертеп бирәбез. Ул нәтиҗә ясаган арада без җыр тыңлап алыйк. 

Концерт номеры: .........................................................

(Егет ясаган нәтиҗә буенча бер кыз уеннан төшеп кала).

2 А.Б.       III нче бирем “Йөрәккә юл”.

Бу биремдә кызлар үзләренең ашарга әзерләү осталыкларын күрсәтергә тиеш булалар. Алларында яткан ризыклардан үзләренең сөйгәннәренә нәрсә әзирли алырлар икән? Кызлар, ләкин истә тотыгыз, сез ясаган бутерброд һәм салатлар гади генә булырга тиеш түгелләр!

Кызлар әзерли торсын, ә без зал белән тагын бер уен уйнап алыйк әле.

1 А.Б.       Уен
2 А.Б.  Кызлар әзерләгән әйберләрне без егетебезгә кертеп бирик. Ул нәтиҗә ясаган арада без бер ял итеп алыйк.

Концерт номеры: .........................................................

(Егет ясаган нәтиҗә буенча тагын бер кыз уеннан төшеп кала).

1 А.Б. Ә хәзер егетебезне чакырыр вакыт та җиткәндер инде. Ул кергәнче кызыбызның күзен бәйлик әле. (Күзен бәйләгән килеш егет керә). Менә безнең парыбыз да билгеле булды. Әйдәгез, аларны бер биетеп алыйк әле (күзләре бәйләнгән килеш бииләр). 

2 А.Б.  Ә минем бу парга соравым да бар әле. ................ һәм ................ , әйтегез әле, менә сез хәзер бер пар булдыгыз, сезнең киләчәккә планнарыгыз нинди?

1 А.Б.   Кадерле ................ һәм ................ , без сезне чын күңелдән Изге Валентин көне белән котлап үзебезнең бүләгебезне һәм “Мәхәббәт иленә” путевканы тапшырабыз. Путевка җәйге ял вакытында булса да без сезгә аны алдан тапшырырга булдык. Сез бүгенге көннән үк анда барырга әзерләнә башлагыз инде,ярыймы.

  2 А.Б. Яшьлек – гомернең иң гүзәл чагы. Яшьли сөйгән яр - иң кадерлесе, беренче мәхәббәт мәңге онытылмый торганы.

Дуслар! Берече мәртәбә кемне дә булса ошату, кемгәдер гашыйк булу, ярату – нәкъ менә шушы чорда була да инде. Яратыгыз, яратылыгыз, бәхетле булыгыз!

Шуның белән безнең бүгенге кичәбез тәмам.   

